
Khungsai 
Panawnah hlai 
ningruh lekhei Zisu 
cawh thihnah taitei a 
pathopaw Lazaru a ungnah 
khua Bethani khah a va phah. 
Mataico Mari tah nard 
thingkungpaw taitah 
lahpaw, a patahpaw, a 
mai a ru ngeteipaw, sathy ringthopaw 
kia songthung tluh khah law ka, Zisu 
a phe leco bia ka, a sang tah a hrupah. 
Taico ing chung cawh ringthopaw a ring 
takhei a rung thlu.



Mataico, a hningzuitu hluihning letei pakheh a cang 
hrahpaw Judas Iskariot cawh tlangbui macang sahlo 
khatah Zisu cawh luithae pawtah a 
va sei. Ma kong cawh aa thui 
tihtah aa thawchah ngetei ka, 
tangka kaa ca pae a aa tah. 
Macawtaco, Judas cawh 
aaning khatah Zisu a 
peh khy nápaw he 
cai chaw khah a 
bo thlang he.



Macawtaco Zisu tei a chingpaw he 
hrakhei a hningzuitu sahlo cawh 
va sei he ka, Khungsai Panawnah 
zairia cawh aa pachia. Aa e chung 
taco Zisu tah very cawh law ka, 
lawngbia hlai ka, kychy ka, a 
hningzuitu sahlo cawh pei he ka, “Law 
la, e my lo, ma heh ka pungsaw a 
cang,” a tah he. Ma heh 
ming hlupui sua 
ngethai nápaw 
cawtah a laipaw 
ka thisai, biahrai 
thapaw cawh a cang. 



“Simon, Simon, lythlopaw tah sacang a vangpaw hratah 
Setan tah naaning khah hnehsah a pawtah nawhnuinah 
hmuh a du my ca. Canghrasala Simon, na zingnah 
cawh a po ly nápawtah na cawtah thlaw ka chang thah. 
Taico kama lang na va hui kaw tihtah na uny sahlo 
khah thawzaang pei my lo,” a tah.



Canghrasala Piter taco, “Abuipaw, nama khatah 
thongtlá tah thihnah tai ka mai thlang,” tatah a palei. 
Zisu taco, “Ka ca ching, Piter, atoning aa a khawng hlai 
tahei na pa hninah lehei uithung tai na pa paphahsai 
a,” tatah a chai.



Mataico, Zisu cawh a 
hningzuitu sahlo khatah 
Gethsemani aa tahpaw 
hminghmaw lang khah 
va sei he ka, aa hai letah, 
“Va sei vy neh ka, thlaw ka 
chang chung cawh ma lehei 
a ty thlang my lo,” tatah a 
tah he. Zisu tah, “Abba, 
Apaw, nama na caw taco 
zezong a cang khy thlang.”



“Ma tai-ingnah ny heh kama 
taitah lawhly thlang. 
Canghrasala, kama ka 
dunah hratah cang 
lytah nama na dunah 
hratah cang ky seh,” 
tatah thlaw a chang.



Macawtaco Judas cawh tlangbui macang sahlo le 
Farasi sahlo tah aa siapaw he raekeh phukheh le abui 
macang sahlo khah a va chui he ka, buichung lang 
cawh a vong he. Myrei le me-ing le 
hrainang sahlo a va tle he. Taico aa 
hrong letei pakhehpaw tah tlangbui 
alaicaipaw a sae capaw khah 
tuh ka, a cacang lang tei a 
naw khah a pathai thlah. 
Canghrasala Zisu tah, “Ma 
khah a zaw myca,” tatah a tah. 
Taico cawngsawpaw a naw 
khah tong ka, a dangsah.



Mataico Zisu cawh tle he ka, seikhui longmang he ka, 
tlangbui alaicaipaw a ing chunglang taikhah a naekhui 
he. Piter tah langhlaw pui khei a zuilai. 
Canghrasala inghme a le 
lekhei me tua he ka, me a 
ai tah a ty cadungnah 
pawhe lekhei Piter cawh 
aaning sahlo 
khakhei hmingkheh 
tah a ty hrah. 



Tlangbui alaicaipaw a 
sae sahlo letei pakheh, 
Piter tah a naw a 
pathai thlahpaw khatei 
sawny a cangpaw 
cawngsawpaw takhei, 
“Ama khatah pui Oliv thingthi 
buichung letah ka ca hmuh 
thlang kha!” tatah a tah. 
Piter taco a paphah vy ka, 
ma leco aa cawh a khawngpai. 
Taico alailang piathlah ka, 
o tlili tah a cah.



Mataico a pahmopaw vytei cawh tho 
he ka, Zisu cawh raang uhbui Pilat 
khatah aa seikhui. Macawtaco Pilat 
tah Zisu cawh, “Juda cawngsaw aa 
siangpahrang cawh na cang maw?” 
tatah a hae. “A cang, 
na reipaw hraco a cang,” 
tatah Zisu tah a palei. Pilat 
tah Zisu cawh thlaw a 
dunah cawtah khei aaning 

cawh a hae hry he. Canghrasala 
aaning taco, “Khraws letah 

khaipai! Khraws letah khaipai!” 
tatah a y vy tima he.



A hning taco, Pilat tah khraws 
letah khaipai pawtah khei Zisu 
cawh aa kih letah a hlai he. 
Macawtaco raekeh sahlo takhei 
law he ka, aa seikhui. A khraws 
khah pulai ka, Luru hming (ma 
cawh Aramaik rei tah, 
“Galgotha,” tatah aa tah) 
lang khah a sei. 



Ma leco khaipai he ka, Ama khaco 
cawngsaw pahning, pakheh khah a 
rakheh lang, pakhehpaw khah a rakheh 
lang khei Zisu khah a le 
letah aa thlah.



Ningching suimehlang hluihning hrong taitah zailang 
suimehlang pathung tai raang pungpaluh letah muinah 
a tlung, zecawtamaw tatah ning a khainah khah a 
calinah cawtah a cang. Taico, behnah 
ing letei pai pazypaw cawh 
pehning tah a 
hria chy. Zisu tah a thangpui 
tah, “Apaw, nama khatah ka 
thlawpaw ka chia,” tatah a y. 
Ma hraco a rei khy 
cangkawleh cawh a 
hu a ceh chung.



Arimathea khuapaw, khongsil chung 
letah aa cizaw ngeteipaw Josef 
cawh Khazing painah raang a 
va tlung lepaw 
hnabeisuinah a hnui 
ngeteipaw cang ka, 
ama cawh Pilat 
khatah raechah 
ngetei tah a vaw 
              ka, Zisu 

rawh cawh a 
va hae. Taico 

Josef tah paithladih a 
naipaw co ka, a rawh 

cawh lawthlah ka, 
paithladih co pahlong ka, 
alung kho aa ruipaw thlai 
leco a isah. Taico alung 
a laipaw pui khah thlai 

kaw lekhei a palia. 



Ring ning a ningthlamongpaw leco 
tlangbui macang sahlo le 
Farasi sahlo cawh Pilat 
khatah a vaw he. 
“Abuipaw, ma dungkhei 
a hmangpaw takhei a 
hring thlangning tah, 
‘Ningthung khy tah 
ka tho kaw a,’ a 
               tahpaw

                            kaa thui.” 



“Macawtaco va sei he ka, thlai a bing 
khy nápawtah alung cung 
leco a ngianah cawh tua 
he ka, avaitu sahlo 
cawh aa chia he.”



“Sabat ning khy taitah zaa kheh letei 
ning hmetaw caipaw mong khua 
dui lekhei Mari Makdalin le 
ahringpaw Mari cawh thlai 
vai ruapaw takhei a 
sei he.” 



Aling a rupui tah a hrui ka, Abuipaw a 
vaiming cawh avai taitah a za 
cung. Taico thlai lang cawh 
a vaw ka, alung cawh 
hneihly ka, a cung 
leco a ty thlang. 

Raevai sahlo cawh 
aa thlawzawng tu 
thah ka, a cathing 

he ka, mehthi 
hratah aa cang 

thlu he.



Vaiming taco canu sahlo cawh, “Naa 
thlawzawng kheh seh, khraws letei 
aa khaipaipaw Zisu khah naa 
hui tahpaw ka hni. Ama 
cawh ma lehei ung 
khawh be, a ca 
chingsipaw he 
hrakhei a tho kaw 
thah. A vong la, 
               aa i 
                                                         sahnahpaw heh 
                                                         va ming hmai o.” 



Macawtaco canu sahlo cawh thlai taico a 
piathlah pahraw he. Ci hmotah le 
thawchah ngetei hmotah a 
hningzuitu sahlo ching rua pawtah 
khei a sai he. Sungkheh kheh 
tah Zisu taco a tong he ka, “A 
dang pawtah,” a tah he. Ama 
khaco a vong he ka, a phe 
cawh 
tle 

he ka, Ama cawh aa beh. 



Ahning cai letah Zisu cawh a hningzuitu hluikheh sahlo 
batui aa e leimeining takhei a va paly. Zingnah aa 

hnuilynah cawtah le a tho kaw khy taitei a hmuhpaw 
sahlo tei aa chingpaw he zing pawtah aa lung a khong 

tu cawtah khei a chinghring he. Taico Abuipaw Zisu 
cawh aaning khatah bia a rei khy taitah vaicung lang 

lahchy cang ka, Khazing cacang lang letah a ty. 

Khazing tah khazaw heh a do 
ngeteinah cawtah a Sawcapaw 

hnuitlakangpaw khah a peh. 
Ahohmai a zingpaw maikaw 

cawh lyde lytah chaizaw 
hringnah aa hnui a. 



ROM 3:23 zecawtamaw tatah ming vytei cawh a suapaw 
longtei cang he peh ka, Khazing rungnawnah khah phah 

khy tlang bei peh. 

ROM 6:23 Zecawtamaw tatah suanah mai cawh thihnah a 
cang. Canghrasala Khazing lahsong cawh kaa Buipaw Khri 

Zisu letah chaizaw hringnah a cang.

HEBRU 9:27 Mehnung cawtah uikheh thih a pawtah 
rawhpaw cang ka, ma khy taico biacenah a ung tae a. 

EFESA 2:8,9 Zingnah thongtah ningdoná tah pachah naa 
cang he ceh. Ma cawh naaning taiteipaw cang be, Khazing 
lahsong a cang, tuasanah rawng tah cang be, macawtaco 

ahohmai a pachaw khy bei he.



ROM 10:9,10 Na kaw tah, “Zisu cawh Abuipaw a cang,” 
tatah tah ceh ka, Khazing tah mehthi sahlo taitah a patho 
tatah na lungchung tah na zing caco, pachah na cang a. 
Zecawtamaw tatah kaa lungchung tah zing peh ka, thai 

cangsah kaa cang he peh, kaa kaw tah rei peh ka, pachah 
ka cang he peh. 

 
JOHAN 3:16,17 Khazing tah khazaw heh a do ngeteinah 

cawtah a Sawcapaw hnuitlakangpaw khah a peh. Ahohmai 
a zingpaw maikaw cawh lyde lytah chaizaw hringnah aa 
hnui a. Khazaw heh thaily cang sá pawtah Khazing tah a 

Sawcapaw cawh a tawpaw cang be, Ama a thongtah 
pachah aa cang khy nápawtah a tawpaw khah a cang hri. 



1 JOHAN 5:11-13 Mataico, ma heh a dawkhuinah bia cawh 
a cang: Khazing tah kaaning cawh chaizaw hringnah ma 

pei thah ka, ma hringnah cawh a Sawcapaw chung letah a 
ung tahpaw heh. Khazing Sawcapaw a hnuipaw taco 

hringnah khah a hnui; Khazing Sawcapaw a hnui lypaw 
taco hringnah khah hnui be. Naaning Khazing Sawcapaw 

ming a zingpaw sahlo khatei ma hming sahlo kong ka 
ciapaw heh chaizaw hringnah naa hnui thah tah naa hni 

khy nápawtah a cang hi. 

